
Concello de Baleira

Expediente : 80/2026

PROPOSTA DE ALCALDÍA.

Visto que o posto de Alguacil-Operario de servizos varios, incluído na Relación de postos 
de  traballo  e  plantilla  de  persoal  do  Concello  de  Baleira  quedou  vacante  como 
consecuencia  da  xubilación  do  seu  titular.  Resultando  que  dito  posto  se  considera 
necesario  para  o  adecuado  funcionamento  dos  servizos  municipais,  ó  tratarse  de 
prestación de servizos básicos municipais.

 Propóñolle  á  Xunta  de  Goberno  Local  do  Concello  de  Baleira,  Lugo,  a  adopción  do 
seguinte ACORDO: 

 Primeiro.- Aproba-la convocatoria para a provisión do posto de traballo de ALGUACIL-
OPERARIO DE SERVIZOS VARIOS, como funcionario interino,  incluído na vixente  Relación 
de Postos de Traballo e Plantilla de Persoal do Concello de Baleira, e elaboración dunha 
bolsa de emprego de candidatos/as para nomeamentos de Alguacil-Celador de servizos 
varios interinos por concurso-oposición.

Segundo.-  Aprobar  as  bases  que  rexerán  esta  convocatoria  que  se  incorporan  como 
Anexo á presente proposta.

Terceiro.- Darlle publicidade a esta convocatoria e bases de conformidade co disposto 
nas bases que se incorporan á presente como Anexo, no Boletín Oficial da Provincia de 
Lugo, no Taboleiro de Edictos do Concello e na sede electrónica do Concello de Baleira 
www.concellobaleira.sedelectronica.gal.

 Baleira, xullo do 2026.

O Alcalde,

Asdo. Angel Enrique Martinez-Puga López.

 (DOCUMENTO ASINADO ELECTRÓNICAMENTE Á MARXE)  

ANEXO

BASES DA CONVOCATORIA PARA A SELECCIÓN DUN/HA ALGUACIL-OPERARIO DE 
SERVIZOS VARIOS, FUNCIONARIO INTERINO,  E ELABORACIÓN DUNHA BOLSA DE 
EMPREGO  DE CANDIDATOS/AS PARA NOMEAMENTOS DE ALGUACIL-OPERARIO 
DE SERVIZOS VARIOS INTERINOS POR CONCURSO OPOSICION.

PRIMEIRA. Obxecto da convocatoria.

É  obxecto  da  presente  convocatoria  a  selección  polo  procedemento  de  concurso-
oposición do posto de traballo  de  Alguacil-Operario de servizos varios interino/a, 

Concello de Baleira

incluído na vixente Relación de postos de traballo do Concello de Baleira , aprobada pola 
corporación en Pleno en data 29/10/2025, para a cobertura do citado posto, e a creación 
dunha bolsa de emprego de candidatos/as para nomeamentos de Alguacil-Operario de 
servizos varios interino/a consonte principalmente ás disposicións contidas nos seguintes 
textos normativos:

 Lei 7/1985, do 2 de abril, reguladora das bases do réxime local.
 Texto refundido das disposicións legais vixentes en materia de réxime local aprobado 
polo Real Decreto Lexislativo 781/1986.
 Lei  39/2015,  do  1  de  outubro,  do  procedemento  administrativo  común  das 
administracións públicas.
 Texto refundido da Lei do estatuto básico do empregado público, aprobado polo Real 
Decreto Lexislativo 5/2015.
 Lei 2/2015, do 29 de abril, do emprego público de Galicia.
 Real Decreto 896/1991 de 7 de xuño polo que se establecen as regras básicas e os 
programas mínimos a que debe axustarse o procedemento de selección de funcionarios 
da Administración Local.

O  citado  posto  de  traballo  está   encadrado  na  Escala  de  Administración  Especial, 
pertencente ao grupo  AP,  Agrupación  Profesional,  coas seguintes  funcións  segundo a 
citada Relación de postos de traballo:

Realizar múltiples tarefas de mantemento, reparación, conservación e acondicionamento 
de  espazos,  infraestruturas  e  vías  públicas  municipais,  propias  da  súa  cualificación 
profesional, no marco das competencias asumidas pola unidade.

 Mantemento da rede de abastecemento de auga (cloración, lectura contadores, etc). 

Realización  de  reparacións  en  alumeados  públicos  propias  da  súa  cualificación 
profesional (avarias, cambio lámpadas, etc). 

Colaborar na realización das restantes  funcións asumidas pola unidade,  e que entren 
dentro da súa capacitación profesional.

Control e coidado dos materiais, ferramentas e maquinaria que permanezan baixo a súa 
responsabilidade.

 Realizar traslados de convocatorias, notificacións e outro tipo de avisos ou comunicados 
formais emitidos pola entidade municipal.

 Calquera outra, propia da súa capacitación profesional, e vinculada co eido competencial 
no que se integra.

Observacións : Especial dispoñibilidade e dedicación.

SEGUNDA.- Sistema de selección.

Establécese  como sistema de  selección  o  de  concurso-oposición  en  consideración  ás 
específicas funcións e contido práctico do posto a cubrir.

TERCEIRA.- Requisitos dos/das aspirantes.

Para ser admitidos neste proceso selectivo será necesario:
a) Ser español ou nacional dun estado membro da Unión Europea ou nacional daquel 

outros estados aos que, en virtude de tratados internacionais subscritos pola Unión 
Europea  e  ratificados  por  España,  lles  sexa  de  aplicación  a  libre  circulación  de 
traballadores nos termos previstos no Texto Refundido da Lei do Estatuto Básico do 

Concello de Baleira

Empregado Público.
b) Ter cumpridos 16 anos de idade e non exceder da idade máxima de xubilación forzosa.
c) Posuír as capacidades e aptitudes físicas e psíquicas necesarias para o desempeño das 

tarefas do posto.
d) Non  ter  sido  separado,  mediante  expediente  disciplinario,  do  servizo  de  calquera 

Administración  Pública  ou  dos  órganos  constitucionais  ou  estatutarios  das 
comunidades autónomas, nin atoparse inhabilitado para o desempeño de empregos ou 
cargos públicos por resolución xudicial.

e) Ter certificado de estudios primarios ou equivalente.
f) Ter o Celga 2,  curso de iniciación da lingua galega ou superar con resultado de APTO 

a  proba  de  coñecemento  da  lingua  galega  que  se  indica  na  base  quinta  da 
convocatoria.

g) Estar en posesión do permiso de conducir tipo  B.
 
Os  anteriores  requisitos  deberanse  reunir  con  referencia  ao  último  día  do  prazo  de 
presentación de solicitudes e conservaranse, cando menos, ata a data de nomeamento.

CUARTA.- Solicitudes.

As solicitudes presentaranse no Rexistro Electrónico Xeral deste Concello no prazo de 
cinco (5) días hábiles contados a partir do seguinte ao da publicación do anuncio desta 
convocatoria xunto coas súas bases no Boletín Oficial da provincia de Lugo.  Anuncio que 
será  publicado  igualmente,  tamén  xunto  coas  Bases  desta  convocatoria,  na  sede 
electrónica do Concello de Baleira https://concellobaleira.sedelectronica.gal e no taboleiro 
de edictos do concello.

As  solicitudes  poderanse  remitir  tamén  na  forma determinada  no  artigo  16-4  da  Lei 
39/2015 do Procedemento Administrativo Común das Administracións Públicas.

As persoas que desexen tomar parte no proceso de selección deberán facelo constar en 
solicitude dirixida ao Alcalde do Concello de Baleira,  na que fará constar que reúnen 
tódolos  requisitos  sinalados  na  base  terceira  anterior,  e  á  que  deberán  unir  os 
documentos acreditativos dos méritos que aleguen.

Xunto coa solicitude achegarán:

  DNI en vigor ou documento equivalente en caso de nacionais doutros países.
 Relación dos méritos que aleguen e xustificación documental dos mesmos para a súa 
valoración.
Os interesados responsabilizaranse da veracidade dos documentos que se presenten.

Cando existan dúbidas derivadas da documentación presentada o Tribunal  ou órgano 
competente  do  Concello  poderá  solicitar  o  cotexo  da  documentación  aportada  polo 
interesado/a para o que poderán requirir   a exhibición do documento ou información 
orixinal.  

Rematado  o  prazo  de  presentación  de  solicitudes  ditarase  resolución  pola  que  se 
aprobará a lista provisional de admitidos/excluídos que será publicada no taboleiro de 
edictos  deste  Concello  e  na  sede  electrónica  do  Concello: 
https://concellobaleira.sedelectronica.gal,  concedéndose  un  prazo  de  tres  días  para 
reclamacións. 

Ditas reclamacións, se as houbera, resolveranse polo mesmo órgano que aprobou a lista 
provisional a través de resolución pola que se aprobará a lista definitiva. Esta resolución 
igualmente se publicará nos Taboleiros de Edictos e na sede electrónica do Concello. No 
caso  de  que  fosen  admitidos  tódolos  aspirantes  presentados,  poderá  ditarase 
directamente a lista definitiva de admitidos,  sen prexuízo de que contra a mesma se 
poderá interpoñer os recursos procedentes en dereito.

Concello de Baleira

Neste  anuncio  de  aprobación  da  lista  provisional  ou  definitiva,  si  é  o  caso  ,de 
admitidos/excluídos indicarase o lugar,  día e hora no que terá lugar a celebración do 
exercicio da fase de oposición, cunha antelación mínima de sete (7) días hábiles.

O  feito  de  figurar  na  relación  de  admitidos  non  prexulga  que  se  lles  recoñeza  aos 
interesados a posesión dos requisitos esixidos no procedemento que se convoca. Cando 
da documentación que debe presentarse, no caso de superar o procedemento selectivo, 
se desprenda que non posúen algún dos requisitos,  os/as interesados/as decaerán en 
todos os dereitos que puideran derivar da súa participación no procedemento. Os datos 
persoais  (nome,  apelidos,  dirección  aos  efectos  de  notificacións)  dos  candidatos  que 
participen no procedemento selectivo, serán utilizados unicamente para o fin do presente 
procedemento selectivo, e co fin de dar cumprimento ao principio de publicidade esixido 
na vixente lexislación.

QUINTA.- Desenvolvemento do concurso-oposición.

O proceso selectivo constará de dúas fases: fase de oposición e fase de concurso. A fase 
de oposición será previa á de concurso e será eliminatoria,  de xeito que na fase de 
concurso só se valorarán os méritos dos aspirantes que superen a fase de oposición.

FASE DE CONCURSO

A fase de concurso será posterior á de oposición e non terá carácter eliminatorio, nin 
poderá terse en conta para superar a proba da fase de oposición. A puntuación máxima 
da fase de concurso son seis (6) puntos.

Os aspirantes  achegarán  conxuntamente  coa  solicitude  para  tomar  parte  no  proceso 
selectivo  unha  relación  dos  méritos  que  aleguen,  acompañando  os  documentos 
xustificativos dos mesmos, xa que non se tomaran en conta nin serán valorados aqueles 
que non queden acreditados dentro do prazo de presentación de solicitudes.

Os méritos que se valorarán nesta fase de concurso e a súa correspondente puntuación, 
que non superará os  6 puntos, serán os seguintes:

1.- Experiencia laboral:

 Por  cada  mes  completo  de  servizos  prestados  en  postos  de  traballo  de  Alguacil-
Operario de obras e servizos  da administración local: 0,05 puntos.
 Por  cada  mes  completo  de  servizos  prestados  en  postos  de  traballo  de  Alguacil-
Operario de obras e servizos noutras  administracións públicas  distintas da local:  0,03 
puntos. 
Non se valorarán períodos  inferiores ó mes. 

Estes  méritos  acreditaranse  mediante  as  correspondentes  certificacións  das 
Administracións Públicas nas que se prestaron os servizos acompañados do informe de 
vida laboral expedido pola Tesourería Xeral da Seguridade Social.

A puntuación máxima por experiencia laboral será de 4 puntos.

2.- Formación:

Por estar en posesión de titulacións de Formación Profesional de Grao Medio e/ou Grado 
Superior,   pertencentes  ás  familias  profesionais  de  enerxía  ,  auga  e  electricidade 
conforme ó Catálogo Oficial de Títulos de Formación Profesional.

Por cada titulación de Formación Profesional de Grado Medio: 0,50 puntos.

Por cada titulación de Formación Profesional de Grado Superior: 1 punto.

Pola realización de cursos de formación ou perfeccionamento, seminarios ou xornadas 
relacionados  directamente  co  posto  de  traballo  impartidos  ou  financiados  polas 
Administracións  Públicas  ou  por  entes  dependentes  das  mesmas,   Universidades, 
sindicatos ou colexios profesionais, por cada un deles:

Concello de Baleira

De duración ata 10 horas: non se valoran.

De duración de 11 a 50 horas: 0,10 puntos

De duración de 51 a 90  horas: 0,20 puntos
De duración de  91 a 150 horas: 0,30 puntos
De duración de 151 horas en adiante: 0,40 puntos

A puntuación máxima por formación será de 2 puntos.

Os  diplomas,  certificados  ou  documentos  que  acrediten  a  realización  de  cursos, 
seminarios ou xornadas deberán expresar a duración en horas e expresar con suficiente 
claridade o seu contido básico.
Unha vez realizada a valoración de méritos, o seu resultado expoñerase nos taboleiros de 
anuncios  municipais  e na sede electrónica do Concello.  Durante o prazo de tres días 
hábiles contados a partir  da publicación de tal anuncio,  polos interesados se poderán 
presentar as alegacións que estimen pertinentes ás puntuacións outorgadas que serán 
resoltas polo tribunal cualificador. Pasarán a ser definitivas as puntuacións publicadas se 
non se presentaren alegacións sobre o particular.

FASE DE OPOSICIÓN

Consistirá na realización de dous exercicios de carácter obrigatorio e eliminatorio.

Primeiro exercicio: Este exercicio consistirá en contestar por escrito no tempo máximo 
dunha hora un cuestionario tipo test de corenta (40) preguntas mais catro (4) de reserva 
con  catro  respostas  alternativas  cada  unha,  sendo  só  unha  delas  correcta.  Ditas 
preguntas  versarán  sobre  o  temario  que  figura  no  ANEXO.TEMARIO  destas  bases,  e 
formularanse polo Tribunal cualificador.

Calquera referencia normativa do temario entenderase referida ás disposicións legais e 
regulamentarias vixentes na data de publicación no Boletín Oficial da Provincia de Lugo 
destas bases.

A puntuación máxima deste exercicio será de 10 puntos, valorándose con 0,25 puntos 
cada unha das preguntas contestadas correctamente. As preguntas non contestadas ou 
contestadas incorrectamente  non penalizarán.

O Tribunal cualificador adoptará as medidas necesarias para garantir o anonimato dos 
aspirantes na realización e corrección do exercicio.

Para a realización deste exercicio será requisito que os aspirantes concorran provistos de 
bolígrafo  azul  ou  negro  e  documento  nacional  de  identidade,  pasaporte,  permiso  de 
condución  ou  documento  de  identificación  persoal  oficial  (no  caso  de  non  posuír  a 
nacionalidade española) en vigor que acredite de forma indubitada a súa identidade.

Segundo  exercicio:  Consistirá  na  realización  dunha  proba  práctica  relacionada  cas 
funcións  propias  do  posto  de  traballo  e  co  contido  do  temario  que  figura  no 
ANEXO.TEMARIO destas  bases.  A  proba  será  cualificada  como  "Apto"  ou  "Non apto", 
sendo necesario obteren a cualificación de "Apto" para superala.

Os/As aspirantes  serán convocados para os exercicios nun único chamamento,  sendo 
excluídos  da  oposición  os  que  non  comparecesen,  salvo  casos  de  forza  maior 
debidamente  xustificados  e  discrecionalmente  apreciados  polo  tribunal.  As  razóns  ou 
probas xustificativas da ausencia formularanse e, no seu caso, presentaranse dentro das 
24 horas seguintes á celebración deste exercicio.

Rematado o exercicio da fase de oposición e unha vez cualificado, o Tribunal cualificador 
fará  pública  no  taboleiro  de  edictos  e  na  sede  electrónica  do  Concello  de  Baleira  a 
relación dos aspirantes coa puntuación outorgada .

Concello de Baleira

Durante o prazo de tres (3) días hábiles seguintes a esta publicación poderán formularse 
polos interesados alegacións,  que se presentarán por escrito en calquera dos lugares 
habilitados pola Lei 39/2015, de 1 de outubro, para a presentación de solicitudes.

Unha  vez  rematado  o  prazo  de  alegacións,  o  Tribunal  cualificador  resolverá  estas  e 
publicará  as  puntuacións  definitivas.  No  caso  de  que  no  prazo  sinalado  non  se 
presentaran alegacións entenderase definitiva a primeira publicación realizada.

PROBA DE COÑECEMENTO DA LINGUA GALEGA: Os  aspirantes que non acreditasen estar 
en posesión do Celga 2 ou equivalente, deberán superar unha proba de coñecemento da 
lingua galega, proposta polo tribunal,  dirixida a comprobar que comprenden, falan ou 
escriben o galego, cualificándose este exercicio como apto ou non apto.

SEXTA.- Cualificación do concurso-oposición.

O exercicio da fase de oposición será cualificado ata un máximo de 10 puntos, sendo 
eliminados os aspirantes que non acaden un mínimo de 5 puntos.

A cualificación final do concurso-oposición virá determinada pola suma das puntuacións 
obtidas na fase de concurso e na fase de oposición.

No caso de producirse empate na puntuación final do proceso selectivo entre varios/as 
aspirantes,  a  orde  establecerase  atendendo  á  maior  puntuación  obtida  na  fase  de 
oposición. De persistir o empate acudirase á puntuación obtida na fase de concurso no 
apartado  de  valoración  da  experiencia  laboral.  Así  mesmo,  de  persistir  o  empate 
acudirase  á  puntuación  obtida  na  fase  de  concurso  polo  apartado  de  valoración  da 
formación e se sigue persistindo o empate a orde establecerase por sorteo.

SETIMA.- Tribunal cualificador.

Con arranxo aos principios de imparcialidade e profesionalidade e de conformidade cos 
artigos 60 do Texto Refundido da Lei do Estatuto Básico do Empregado Público aprobado 
polo Real Decreto Lexislativo 5/2015 e 59 da Lei 2/2015 de Emprego Público de Galicia, o  
Tribunal estará constituído por 5 membros, funcionarios de carreira ou persoal laboral 
fixo das Administracións Públicas, que deberán pertencer a un corpo, escala ou categoría 
para o ingreso no cal se requira unha titulación de nivel igual ou superior á esixida para 
participar no proceso selectivo.

O tribunal  estará  constituído  por  un  presidente/a,  un  secretario/a  e  catro  vocais  e  a 
designación nominal dos mesmos e dos seus suplentes realizarase a través da resolución 
municipal que aprobe a lista provisional de admitidos/excluídos a este proceso selectivo e 
será publicada ca mesma.

O tribunal non poderá constituírse nin actuar sen a presenza, cando menos, da metade 
máis  un  dos  seus  membros,  titulares  ou  suplentes,  indistintamente.  En  todo  caso 
requírese a asistencia do presidente e do secretario ou dos que legalmente os substitúan.

Os membros do tribunal están suxeitos ó disposto no artigos 23 e 24 da Lei 40/2015, de 
Réxime  Xurídico  do  Sector  Público  sobre  causas  de  abstención  e  recusación,  e  aos 
dereitos por indemnización por asistencia, do Real Decreto 462/2002, de 24 de maio.

OITAVA.- Aspirante proposto para o nomeamento.

Rematada  a  cualificación  dos  aspirantes  o  Tribunal  publicará  no  taboleiro  de  edictos 
municipais  e  na  sede  electrónica  do  Concello  de  Baleira: 
https://concellobaleira.sedelectronica.gal a  designación  do  aspirante  proposto  para  o 
nomeamento. Dado que en ningún caso o número de aspirantes propostos pode excede-

Concello de Baleira

lo número de prazas convocadas, a relación definitiva de aspirantes propostos para o 
nomeamento se confeccionará co aspirante que obteña a maior puntuación.

O  Tribunal  elevará  a  citada  relación  ao  órgano  competente  para  o  nomeamento 
correspondente.

NOVENA.-  Relación de candidatos para nomeamentos de Alguacil-Operario de obras e 
servizos interinos.

A  lista  coa  totalidade  dos  admitidos  ao  concurso-oposición  que  aprobaran  a  fase  de 
oposición e coa puntuación acordada no conxunto do concurso-oposición, quedará para 
poder ser utilizada para nomeamentos de Alguacil-Operario de obras e servizos  interinos.

Esta relación confeccionada por orde de puntuación de maior a menor publicarase na 
páxina  web  municipal,  no  taboleiro  de  anuncios  municipal  e  na  sede  electrónica  do 
Concello, podendo  ser utilizada, respectando sempre a orde de puntuación, ata que se 
confeccione unha nova lista, tendo en todo caso unha duración máxima de dous anos 
contados a partir da publicación da mesma na páxina web municipal.

No  caso  de  empate  na  puntuación  final  estarase  ao  establecido  na  base  sexta  das 
presentes bases.

É  condición  inescusable  para  a  pertenza  á  devandita  lista  o  mantemento  durante  a 
vixencia desta dos requisitos relacionados na base terceira das presentes bases.

Os que formen parte da mesma poderán ser chamados para cando se dean calquera das 
circunstancias que recolle o artigo 10.1 do Texto Refundido da Lei do estatuto básico do 
empregado público aprobado polo Real Decreto Lexislativo 5/2015.

Nese caso elaborarase o correspondente expediente no que se acreditará o cumprimento 
dos  supostos  expostos  no  parágrafo  anterior  así  como  a  existencia  de  crédito 
orzamentario, procedéndose ao chamamento sucesivo dos aspirantes por orde de lista, 
debendo os interesados manifestar o seu interese no prazo máximo improrrogable de un 
día  hábil  dende  o  chamamento,  e  por  escrito,  se  se  tratase  de  renuncia  ao  posto 
ofertado, transcorrido o cal entenderase que renunciou e pasarase ao chamamento do 
seguinte da lista. Os chamamentos realizaranse mediante anuncio da oferta no taboleiro 
electrónico de anuncios do Concello de Baleira e por vía telefónica, realizándose  tres 
chamadas entre as 9:00 e as 15:00 horas, mediando entre elas un mínimo de hora e 
media, do que deberá quedar constancia no expediente mediante dilixencia emitida polo 
funcionario que realice os chamamentos.

Simultaneamente á chamada telefónica enviarase un correo electrónico ao candidato do 
que quedará constancia no expediente.

Os integrantes da relación serán responsables de manter actualizados os seus datos de 
contacto,  comunicando  calquera  cambio  de  correo  electrónico  e/ou  teléfono  dos 
facilitados na solicitude.

Cando un dos aspirantes incluídos na relación fose chamado para ocupar un posto, ao 
rematar o período de servizo recuperará o seu lugar inicial na mesma, de xeito que pode 
ser chamado para un novo nomeamento.

Cando un dos aspirantes non acepte un chamamento, pasará ao último lugar da relación 
de  candidatos  e  unicamente  volverá  a  ser  chamado  cando  fosen  chamados  tódolos 
restantes aspirantes da relación, salvo que nese momento poida acreditar que se atopa 
de baixa médica, embarazo, descanso por nacemento e coidado de menor, enfermidade 
grave dun familiar ata o segundo grado ou que se atope traballando, onde poderá manter 
o seu posto na lista, previa xustificación documental da circunstancia na que se atopa.

O aspirante chamado para o servizo deberá presentar os documentos que se relacionan 

Concello de Baleira

na base seguinte, e co réxime nela establecido, no prazo de 3 días contados a partir do 
chamamento.

DÉCIMA.- Presentación documentos.

No prazo de 3 días, contados dende o día seguinte ao da publicación da designación do 
aspirante  proposto  nos  taboleiros  de  edictos  municipais,  este  deberá  presentar  no 
Rexistro Xeral do Concello os documentos que seguidamente se relacionan:

a) Fotocopia do seu documento nacional de identidade en vigor, que se deberá presentar 
co orixinal para compulsar.

b) Declaración  xurada  de  que  non  foi  separado  mediante  expediente  disciplinario  do 
servizo  de  ningunha  Administración  Pública  ou  dos  órganos  constitucionais  ou 
estatutarios  das  Comunidades  Autónomas,  nin  atoparse  inhabilitado  para  o 
desempeño de empregos ou cargos públicos por resolución xudicial.

c) Declaración xurada de non atoparse incurso en ningunha causa de incompatibilidade 
de conformidade coa lexislación vixente.

d) Certificación  oficial  acreditativa  de  posuír  as  capacidades  e  aptitudes  físicas  e 
psíquicas necesarias para o desempeño das correspondentes tarefas ou funcións.

Os aspirantes que fagan valer a súa condición de persoas con discapacidade deberán 
presentar certificado dos órganos competentes do Ministerio de Traballo e Seguridade 
Social que acredite tal condición e igualmente deberán presentar certificado dos citados 
órganos ou da administración sanitaria acreditativo da compatibilidade co desempeño 
das tarefas e funcións correspondentes.

Os que dentro do prazo sinalado,  e salvo casos de forza maior,  non presenten a súa 
documentación  ou  non  reúnan  os  requisitos  esixidos  non  poderán  ser  nomeados, 
quedando anuladas tódalas súas actuacións, sen prexuízo da responsabilidade na que 
puideran  incorrer  por  falsidade  na  súa  instancia  solicitando  participar  no  proceso 
selectivo. Neste caso, igual que para a renuncia, será proposto para o seu nomeamento o 
seguinte  aspirante  por  estrita  orde  de  puntuación  da  lista  de  candidatos  para 
nomeamentos interinos.

DÉCIMO PRIMEIRA.- Nomeamento e toma de posesión.

O/A   aspirante  proposto  que  presente  a  documentación  preceptiva  será  nomeado 
funcionario  interino  polo  Presidente  da  Corporación  ou,  no  seu  caso,  o  Concelleiro 
delegado e deberá tomar posesión no prazo de tres días contados dende o día seguinte ó 
que se lle notifique o citado nomeamento. 

Quedará en situación de cesante cando, sen causa xustificada, non o fixera dentro do 
prazo sinalado. 

A  relación  de  servizo  cesará  polas  causas  referidas  no  artigo  10  do  Real  Decreto 
Lexislativo 5/2015, de 30 de outubro, polo que se aproba o Texto refundido da  Lei do 
Estatuto Básico do Empregado público,  en todo caso, transcorridos tres anos dende o 
nomeamento como funcionario interino se producirá o fin da relación de interinidade de 
conformidade co disposto no mencionado artigo.

DÉCIMO  SEGUNDA.- Incidencias.

O Tribunal cualificador queda autorizado para resolver as dúbidas que se presenten e 
adopta-los  acordos  necesarios  para  a  boa  orde  do  proceso  selectivo  en  todo  o  non 
previsto nestas bases.

DÉCIMO TERCEIRA.- Impugnación.

Concello de Baleira

Os  interesados  poderán  impugnar  a  presente  convocatoria  e  as  súas  bases 
potestativamente en reposición ante o mesmo órgano que as aprobou ou directamente 
ante a Xurisdición Contencioso Administrativa, de conformidade cos artigos 112 e 123 da 
Lei 39/2015 do Procedemento Administrativo Común das Administracións Públicas.

O prazo para interpoñer o recurso de reposición é dun mes a contar dende o día seguinte 
á da publicación deste acto, de conformidade co artigo 124 da Lei 39/2015 indicada.

O prazo para interpoñer o recurso contencioso-administrativo é de dous meses a contar 
dende o día seguinte ao da publicación deste acto e deberá presentalo perante o Xulgado 
do  Contencioso-Administrativo  de  Lugo   ou  a  Sala  do  Contencioso-Administrativo  do 
Tribunal Superior de Xustiza de Galicia (segundo a distribución competencial establecida 
nos artigos 8 e 10 da Lei 29/1998, de 13 de xullo, reguladora da Xurisdición Contencioso-
administrativa), todo isto sen prexuízo de que poida exercitar, de ser o caso, calquera 
outro recurso que estime procedente.

ANEXO. TEMARIO
1. A Constitución Española. Principios constitucionais. Dereitos e deberres fundamentais. 
2. A organización  territorial  do  Estado.  As  Comunidades  Autónomas:  organización  e 

competencias. 
3. O Estatuto de Autonomía de Galicia. Principios básicos.
4. O  municipio:  concepto  e  elementos.  O  termo  municipal  de  Baleira.  A  poboación 

municipal. Servizos, instalacións e  espazos públicos do Concello de Baleira.
5. Os  órganos de goberno  municipal. O  Alcalde. O Pleno. A Xunta de Goberno Local  e 

os Tenentes Alcaldes. Órganos complementarios.
6. Protección de Datos de Carácter Personal. Principios da protección de datos. Dereitos 

das personas. Responsable e encargado do tratamento. Infraccións e  Sancións.
7. Prevención de Riscos Laborais: Definicións. Ámbito de aplicación. Política en materia 

de prevención de riscos para protexer a seguridade e a saúde no traballo. Dereitos e 
obligacións. Responsabilidades e sancións.

8. Materiais,  útiles  e  ferramentas  utilizados  no  cuidado  e  mantemento  de  edificios  e 
instalacións  municipais.  Descrición  de  ferramentas  de  traballo.  Usos  e  riscos. 
(Electricidade, Fontanería,  Albañilería, Carpintería metálica e de madeira, pintura e 
outros oficios relacionados coa área de Obras e Servizos).

9. Redes  de  abastecemento  de  auga.  Definición.  Fases  do  abastecemento  de  agua. 
Elementos da rede de abastecemento. Mantemento da rede. Averías máis comúns. 
Cloración da agua. Mantemento preventivo e correctivo.

10.Regulamento do servizo municipal  de auga e alcantarillado.  Tipos  e xeneralidades 
sobre  os  equipos  de  tratamento  da  agua.  O PH da  agua.  Lectura de contadores. 
Tratamentos de fontes e piscinas.

11.Regulamento electrotécnico para baixa tensión. Reparación de instalacións de baixa 
tensión.  Reparación  de  máquinas  e  equipos  eléctricos.  Localización  e  análise  de 
avarías en instalaciones de baixa tensión.  

12.Materiaies,  útiles  e   ferramentas  necesarios  para  os  servizos  de  mantemento  das 
redes  municipais  de  abastecemento  de  augas,  e  redes  electrícas  municipais  . 
Maquinaria para utilizar. Tipos e características. 

MODELO DE SOLICITUDE DE PARTICIPACIÓN

PROCESO SELECTIVO PARA A COBERTURA DUN  POSTO DE  ALGUACIL-OPERARIO DE 
SERVIZOS VARIOS,  FUNCIONARIO INTERINO, E CREACIÓN DUNHA BOLSA DE EMPREGO 
DE  CANDIDATOS/AS  PARA  NOMEAMENTOS  DE  ALGUACIL-OPERARIO  DE   SERVIZOS 
VARIOS INTERINOS.

Concello de Baleira

DATOS DO SOLICITANTE

D…………………………………………………....………….(nome e apelidos) co Documento  (DNI 
ou  outros  admitidos  )…………………………………………..,  domicilio  a  efectos  de 
notificacións  en  ……………………………………………..…….  ,  número  de 
teléfono……………………e correo electrónico ……………………………………………….

DATOS  DO  REPRESENTANTE  (neste  caso  presentaráse  documentación  fidedigna  que 
acredite a representación).

D……………………………………………….………….(nome e apelidos) co Documento  (DNI ou 
outros admitidos )…………………………………………….., domicilio a efectos de notificacións 
en  ………………………………………………….,  número  de  teléfono…………………e  correo 
electrónico ………………………………………………..

SOLICITO: 

Participar  no proceso selectivo  tramitado polo Concello de Baleira   para a selección 
dun/ha Alguacil-Operario de  servizos varios, funcionario interino/a mediante concurso-
oposición   e  creación  dunha  bolsa  de  emprego  de  candidatos  para  nomeamentos, 
segundo  bases   e  convocatoria  publicadas  no  Boletín  Oficial  da  Provincia  de  Lugo, 
Taboleiro de  Edictos e  sede electrónica do concello de Baleira . 

Ós indicados efectos, DECLARO:

1º.- Que coñezo e acepto  as bases  reguladoras da convocatoria e os datos consignados 
na solicitude son certos e veraces.

2º.- Que reuno  todas e cada unha das condicións esixidas nas bases á data de expiración 
do prazo de presentación de solicitudes e dispoño da documentación que  o acredita. 

3º.-  Que  non  fun  separado  do  servicio   por  ningunha   Administración  Pública  por 
expediente  disciplinario  firme nin  fun  inhabilitado  ou  suspendido  para  o  exercicio  de 
función públicas comprometéndome a manter o cumprimento das anteditas obrigas ó 
longo de todo o procedemento. 

En Baleira,………..….………. do 2026.

Asdo.: ………………..……..…………..

SR. ALCALDE DO CONCELLO DE BALEIRA, LUGO.

O responsable do tratamento dos datos é o Concello de Baleira, con domicilio en Avda.  
Doctor Escobar, s/n, Baleira, Lugo.  Os datos falicitados serán tratados nos ficheiros de 
datos dos expedientes e procedementos de titularidade do Concello de Baleira para o 
exercicio das funcións e competencias do  propio concello segundo lexislación vixente. A 
base  legal  para  o  tratamento  dos   datos  é  o  cumprimento  dunha  obrigación  legal 
regulada na Lei 30/1984, de 2 de agosto, de medidas para a reforma da Función Pública, 
en el R.D.L. 5/2015, de 30 de outubro, polo que se aproba a Lei do Estatuto Básico do 
Empregado Público.

Os interesados poderán exercer os dereitos estabrecidos na Lei orgánica  3/2018, de 05 
de decembro,  de protección de datos  persoais  e  garantía  dos  dereitos dixitais,  coas 
limitacións estabrecidas legalmente, ó tratarse de datos  que obran nos expedientes e 
procedementos  que  xestiona   o  Concello,  no  Rexistro  Xeral  do  Concello  de  Baleira 
situado na avda Doctor Escobar s/n  de O  Cádavo,  CP 27130 , Baleira (provincia de 
Lugo).

Concello de Baleira

Baleira, xullo  do 2026.

O Alcalde, 

Asdo. Angel Enrique Martinez-Puga López.

DOCUMENTO ASINADO ELECTRÓNICAMENTE Á MARXE. 

